
 
PËR QARKULLIM TË MENJËHERSHËM 
E Enjte, 27 korrik 2006 
Zyra për shtyp: +389 (0)2 308-0446 
Celulari: +389 (0)70 367 547 
Email: bvelickovska@usaid.gov 
http://macedonia.usaid.gov� 

KOMUNIKATË PËR SHTYP 
 

Më ngadalë gjatë verës  
 
Ambasadoresha e SHBA-ve thekson se mbi 200 fëmijë kanë vdekur në 
rrugët e Maqedonisë për shkak të vozitësve të cilët vozisin shpejtë 
 
Në ngjarjen e cila e shënon fillimin e projektit për trotuarë, i cili përkrahet nga Shtetet e 
Bashkuara, Ambasadoresha e SHBA-ve në Maqedoni i inkurajon vozitësit të vozisin më 
ngadalë. 
 
“200 jetë të reja janë humbur, dhe po aq familje asnjëherë nuk do të rimarrin veten nga tronditja 
e humbjes së fëmijës së tyre. Kjo ndodh për shkak se dikush ka qenë duke nxituar për të arritur 
diku”, thotë Xhillian Millovanoviç, Ambasadoresha e SHBA-ve në Republikën e Maqedonisë, 
duke e pasur parasysh faktin se nga viti 1993, vozitësit e shpejtë kanë shkaktuar vdekjen e 200 
fëmijëve. 
 
Ambasadoresha ka cekur se prej 200 fëmijëve të vrarë – gjysma e tyre kanë qenë këmbësorë, 
dhe se ka më tepër gjasa që jeta të humbet gjatë shëtitjes në trotuar, sesa gjatë vozitjes në 
automjet.    
  
Ajo i ka uruar bashkësisë së Petrovecit, përfshirë edhe Kryetarin e komunës Zvonko 
Cvetkovski, si dhe Këshillin e shkollës fillore "Koço Racin" për ndërmarrjen e veprës pozitive për 
përmirësimin e sigurisë në trafik. "Ju jeni model për bashkësitë tjera, dhe keni dëshmuar që 
kujdeseni për fëmijët e bashkësisë", është shprehur Ambasadoresha gjatë kësaj ngjarjeje. 
 
Projekti për trotuarin e Petrovecit është financuar pjesërisht nga Fondi për udhëheqje të mirë 
komunale (FUMK) i Projektit të USAID-it për decentralizim, i cili ka për qëllim përkrahjen e 
komunave në Maqedoni gjatë ballafaqimit me sfidat e procesit të decentralizimit. USAID është 
pjesë e përfaqësisë diplomatike të Shteteve të Bashkuara në Maqedoni. Ky projekt është 
përpjekje e përbashkët e Kryetarit të komunës, grupeve të bashkësisë dhe Këshillit të shkollës 
fillore "Koço Racin". Ky trotuar do të sigurojë ecje të sigurtë gjatë rrugës R103 në fshatin  
'Rzhaniçin, ku në të kaluarën kanë ndodhur shumë fatkeqësi për këmbësorët.   
 
SHËNIM PËR REDAKTORËT: 
Që nga viti 1993, populli amerikan ka investuar më tepër se 450 milionë dollarë amerikanë në 
Maqedoni përmes USAID-it. Momentalisht në zbatim e sipër janë mbi 20 projekte me vlerë prej 
30 milionë dollarëve në vjet. Këto projekte kanë për qëllim ta ndihmojnë tranzicionin e 
Maqedonisë drejt ekonomisë së tregut, dhe demokracisë multietnike. Ato përfshijnë nisma për 
përshpejtimin e rritjes ekonomike, zhvillimin e institucioneve demokratike, dhe arsimimin e 



 
 

 
 

qytetarëve për ekonomi moderne. USAID siguron ndihmë ekonomike dhe humanitare për mbi 
100 shtete. Për më tepër informata, ju lutemi vizitoni: http://macedonia.usaid.gov/  


